
ՑԵՂԱՍՊԱՆՈՒԹՅԱՆ ՊԱՏՄԱԳՐՈՒԹՅՈՒՆ

ՀՆՉԱԿՅԱՆ ԿՈՒՍԱԿՑՈՒԹՅՈՒՆՆ ԱՌԱՋԻՆ 
ՀԱՄԱՇԽԱՐՀԱՅԻՆ ՊԱՏԵՐԱԶՄԻ ՆԱԽՕՐՅԱԿԻՆ

ՄԱՆՈՒԿ ԱՏԵՓԱՆՅԱՆ

Սոցիալ-Դեմոկրատ Հնչակյան կուսակցությունը ավե
լի քա ն 110 տարվա  քա ղա քա կա ն կենսագրություն ունի: Կու
սակցությունը, ինչպես հա յտնի է, հիմնադրվել է դժվարին 
պայմաններում, երբ հայ ժողովուրդն իր պ ատմա կան հայրե
նիքի տարբեր մասերում' Արևմտյան Հա յաստանում և Արևել
յան Հայաստանում, չուներ ա նկա խ  պետականություն:

Հնչակյան կուսակցության ստեղծման ակունքներում 
էին կանգնած նրա յոթը հիմնադիր անդամները' Ավետիս 
Նազարբեկյանը (Լեոենց), Մարիամ (Մարո) Վարդանյանը 
(Նազարբեկյան), Ռուբեն Խանազատը, Գաբրիել Կաֆյանը 
(Շմավոն), Քրիստավտր Օհանյանը, Լևոն Մտեվսսնյանը, 
Գևորգ Ղարաջյանը: Հնչակյան կուսակցության աոաջին 
ծրագրում, որը հրապարակվեց 1888 թվականին՛, հստակո
րեն ձևակերպված էին կուսակցության գործունեության նպա
տակները: Կուսակցության ծրագրում գլխավոր նպատակն էր 
համարում Արևմտյան Հա յաստանում և Արևելյան Հա յա ս
տանում ագգա յին-ագատագրական պ ա յքա ր մղելն ու հա յ
կական ա նկա խ  պետականության ստեղծումը: Ազգային ա- 
զատագրական պա յքա րի միջոցով ազատ, ա նկա խ  և միաց
յա լ Հա յաստան ստեղծելու գաղափարի հետ  մեկտեղ հնչակ- 
յանները կարևոր խնդիր էին համարում նաև թե' Արևմտյան 
Հայաստանում, թե'Արևելյան Հա յաստանում գոյություն ունե
ցող միապետական, բռնատիրական կարգերը սահմանա 
դրական կարգերով վախարինելը:

Հնչակյան կուսակցությունը հա յ ժողովրդի ազգային և 
սոցիալական ազատագրության հարցերը ձգտում էր կապել 
նաև Արևելյան Հա յաստանի և Արևմտյան Հա յաստանի սահ
մաններում բնակվող մյուս հա լածված ժողովուրդների ազգա- 
յին-ագատագրական, հեղա վախական շարժումների հետ:

Ինչպես հա յտնի է՝ Օսմանյան կայսրությունում ե- 
րիտթուրքական հեղաշրջումից հետո երկրի սոցիւսլ-տնտե- 
սական կյանքում և ազգային քաղա քականության մեջ դրա 
կան վտվախություններ տեղի չունեցան: Ընդհակառակը, էլ 
ավեփ  վատթարացավ երկրի սոցիալ-տնտեսական վիճակը, 
ծայրահեղորեն սրվեցին ազգամիջյան հարաբերությունները: 

Երիտթուրքերի կառավարման օրոք արևմտահայու
թյան սոցիալ-տնտեսական և քա ղա քա կա ն վիճակի ծա յրա 
հեղ վատթարացման մասին է վկայում Կոստանդնուպոլսում

Ռուսաստանի դեսպան Նխկոլայ Գիրսը: 1912թ. նոյեմբերի 26-ին Ռուսաս
տանի արտաքին գործերի նախարարությանն ուղղված իր զեկույցի մեջ 
նա գրում էր. «Համխլյան վարչակարգի կողմից հայերի նկատմամբ իրա 
կանացրած դաժան ու զանգվածային կոտորածներից հետո, երիտթուր- 
քերի կառավարման ժամանակ հայության վխՏակը անելանելի դարձավ: 
Հա յ բնակչության նկատմամբ բռնի մահմեդականացման, ավազակա յին 
հարձակումների, կոտորածների ու թալանի կազմակերպիչներն ու իրակա 
նացնողներն օրենքի և իշխանությունների առջե երբեք պ ա տ ա սխ ա նա 
տվություն չէին կրում ե չէին պատժվում»:2

Այդ ժամանակաշրջանում հայերի վիճակի մասին պատկերացում է 
տալիս էրզրումում Ռուսաստանի գլխավոր հյուպատոս Շտրիտտները: 
Կոստանդնուպոլսի ռուսական դեսպանությանն ուղարկած զեկուցագրում 
նա նշում էր. «Չնայած սահմանադրությանը, որ արդեն մտ ցվա ծ է երկու 
տարի առաջ ե թուրքերի ու հա յերի իրավունքների թվացյա լ հավասարեց
մանը, վերջիններս թուրքերի հետ ընդհարվելիս' միշտ մեղավոր են դուրս 
գափս և պատժվում ամենա յն խստությամբ' ըստ հնացած սկզբունքի, հայ 
է, ուրեմն մեղավոր է»:3

Ստեղծված պայմաններում Հնչակյան կուսակցությունը որոշակի 
փոփոխության ենթարկեց իր ծրագրային դրույթներն ու խնդիրները: 
Դ րա նք քննարկման ենթարկվեցին 1909 թվականի հուլիսի 12-ին Կոս- 
տանդնուպոլսում տեղի ունեցած կուսակցության 6-րդընդհանուր պ ա տ գա 
մավորական ժողովում, որն արտոնված էր երիտթուրքական իշխա նու
թյունների կողմից:

Պ ատգամավորական ժողովը բավականին ներկա յացուցչական էր: 
Նրա ա շխա տ ա նքներին մասնակցում էին նաև ԱՄՆ-ից, Ռուսաստանից, 
Եգիպտոսից, Բուլղարիայից, Պ արսկաստանից և ա յլ վա յրերից ժամանած 
Հնչակյան գործիչները: Պ ատգամավորական ժողովը նոր փոփոխություն
ներ կատարեց կուսակցության ծրագրի մեջ. սոցիափստ-հեղափոխական 
Հնչակյան կուսակցությունը պաշտոնապես վերանվանվեց «Աոցիալ-դեմո- 
կրատ  Հնչակյան կուսակցություն»:

Ի տարբերություն առաջին ծրագրի, որտեղ հնչակյանները պ ա 
հանջում էին Արևմտյան Հա յաստանն անջատել Օսմանյան կայսրությու
նից ե ստեղծել Ազատ, Անկախ ու Միացյալ հա յկական պետություն, կու
սակցությունը տ վյա լ ժամանակահատվածում նպ ա տ ա կա հա րմա ր գտ ա վ 
բավարարել ինքնա վա ր Հա յա ստանի պահանջով:4 Հնչակյանների նոր 
ծրագրում կա տ ա րվա ծ ա յդ  փոփոխություններն ունեին մա րտ ա վարական 
բնույթ, և դա  ամենևին չէր նշանակում, թե նրանք ընդհանրապես հրաժար
վել էին Ազատ, Ա նկախ և Միացյալ Հա յա ստ ա ն ստեղծելու իրենց ռա զմա 
վարական նպատակից: Նոր ծրագրով հանչակյանները մի կողմ էին դնում 
պ ա յքա րի հեղա փ ոխական մեթոդները և սոցիալական ու քա ղա քա կա ն 
բնույթի խնդիրների լուծման նպատակահարմար ուղդիներ էին համարում 
խորհրդարանական միջոցները: Իրենց նպատակներին հասնելու համար 
նրանք պ ա յքա րի ընդունելի ձևեր էին համարում նաև ազգա յին, մշակութա
յին և կրթական հաստատությունների, արհեստակցական, գյուղացիական 
միությունների, կոոպերատիվների հասարակական ակտիվության բա րձ
րացումը, գործադուլային պ ա յքա րը և այլն: Ազգային հարցերի վերաբեր
յա լ հնչակյանների դիրքորոշումները նոր ծրագրում ձևակերպված էին ա յս
պես. «Ազգային խնդիրներու նկատմամբ պաշտ պ անել բոլոր ազգություն-



аыш. „ա ոա քա կա ն ւիակասւաբ իրա կա լները : ժխ տ ե լ մեկ ազգի սաորա- 
X  ,  մՀաիՕ: օ ս ա ո ա ա ո տ է  прщіш պաամակաՕ աՕհատակաՕու- 
ՏտւՕՕեո ազատորեն զարգանալու, աոաջւաւիմելու ամեն պա յմաններ պի. 
տ ի ունենա, առանց որևէ սեղմանի մեկի կալմեն: г

Ընկերային, տնտեսական, քա ղա քա կա ն ոչ մի խոչընդոտ չպիտի 
ниш ազգությանը մը անկաշկանդ առաջադիմության և բարգավաճման առջև, 
այսպես որ ազգություններու բացարձակ հավասարությունը և ինքնորոշման 
սկզբունքն անձեոնընմխեփ ևա նժխտ եփ  իրավունք կհանդիսանա»:

Հնչակյաններն իրենց այս ծրագրում իրավացիորեն նշում էին, որ 
Օսմանյան կայսրությունում տվյա լ ժամանակահատվածում իշխանության 
գլուխ կանգնած վարչակարգը բոլորովին չի արտահա յտում կայսրության 
սահմաններում բնակվող ազգերի շահերը և աղետալի ներգործություն է 
ունենում դրանց ճակատագրի վրա: Ն րանք կա յսրության տարածքում 
ապրող ժողովուրդն երի սոցիալական և ազգային ա րմա տ ա կա ն խնդիրնե
րի լուծման միակ ուղին համարում էին սոցիալիստական կարգերի հաս
տատումը: Հնչակյանները նոր ծրագրում փովին պաշտպանում էին քա ղա 
քացիների անձի և գույքի անձեռնմխելիությունը, խղճի, մամուլի և խոսքի 
ազատությունները: Ն րանք գտնում էին, որ Թուրքիայում պ ետ ք է ստեղծվի 
Լիազոր օրենսդիր ժողով, որն իրավասու կլինի «քննարկելու և վճռելու երկ
րի քաղա քական, տնտեսական ու հասարակական բոլոր հարցերն ու 
խնդիրները»: Ծրագիրը պաշտպանում էր տեղական կառավարման մար
մինների ամենալայն ինքնավարության սկզբունքը:

Ն պատակահարմար էր համարվում ընտրություններին 20 տարե
կանից սկսած բոլոր քաղաքացիների մասնակցությունը, առանց սեռի, ա զ
գային և կրոնական խտրության: Ընտրությունները պ ետ ք է լինեին ուղղա
կի, ընղհանուր, հավասար ու գաղտնի: Ծրագիրը հանդես էր գափս համա 
ժողովրդական հանրաքվեի օգտին, որը ժողովրդավարական քա ղա քա կա ն 
համակարգի կարևորագույն պայմաններից մեկն է: Թուրքերեն լեզուն 
պետք է ճանաչվեր որպես պետական լեզու, դրա հետ մեկտեղ նշվում էր, 
որ յուրաքանչյուր ոչ թուրք ժողովուրդ պետ ք է իրավունք ունենա օգտ ա 
գործել իր մայրենի լեզուն դատարաններում և պ ետական կառավարչա
կան մարմիններում:

Հնչակյանները հանդես էին գափս ճորտատիրությունն իսպառ վե
րացնելու պահանջով, կոչ էին անում իրենց օրինական տերերին վերա-՜ 
դարձնել նրանցից ապօրինաբար խլված հողատարածքները, օժանդակու
թյուն ցույց տ ա լ փոքրածավա լ հողատարածքներ ունեցող գյուղացիներին, 
ամեն կերպ կասեցնել ա յնպիսի օրենքների ընդունումը, որոնք արգելակում 
էին գյուղի տնտեսական առաջընթացը:

Ծրագրում ամրագրված էին ա յնպիսի կարևորագույն և առաջադի
մական սկզբունքներ, ինչպիսիք էին' բանվորների համար ութժամյա աշ
խա տ ա նքա յին օրվա  պահանջը, գիշերային ա շխա տ ա նքա յին օրվա  հա
մար վարձավճարի սահմանումը, արտադրության վտանգավոր ոլորտնե
րում կանանց ա շխա տ ա նքի արգելումը, մինչև 14 տարեկան երեխաներին 
ա շխա տ ա նքի մեջ ներգրավման բացառումը: Լուրջ կարևորություն էր 
տրվում Թուրքիայում գործող անարդարացի հարկային համակարգի բա 
րեփոխման խնդրին: Գյուղացիները պետ ք է ազատվեին ամեն տեսակի 
անարդարացի տուրքերից, որոնք ծառայեցվում էին մեծահարուստների, 
զանազան պետական թալանչի պաշտոնյաների ա նձնական շահերին:

Պետք է արմատավորվեին առաջադիմական հարկերը:
1910թ. հունվարին «Միություն ե առաջադիմություն» կուսակցու

թյան ներկայացուցիչները պաշտոնապես ճանաչեցին Հնչակյան կուսակ
ցության ա յս նոր ծրագիրը, որը, ի տարբերություն նախորդ ծրագրի, ընդ
հանուր առմամբ հանդուրժելի էր նրանց համար:7

Հարկ է նշել, որ Հնչակյան ծրագրում կատ արված մա րտ ա վա րա 
կան փոփոխություններն իրագործվել էին մինչև կուսակցության 6-րդ ընդ
հանուր պատգամավորակա ն ժողովը (1909թ. հուլիսի 12) և Տաճկաստանի 
մասնաճյուղերի առաջին պատգամավորական ժողովը (1910թ.): Դեռևս 
1908թ. հոկտեմբերի 20-ին, ա յսինքն երիտթուրքական հեղաշրջումից 
(1908թ. հուլիսի 23) երեք ամիս անց, հնչակյան կուսակցության կենտրոնա
կան վարչության լիազոր անդամներ Ստեփան Սապահ-Գ յուլյանի և Հա մ
բարձում Պ ոյաճյանի (Մեծն Մուրադ) ստորագրությամբ Կ. Պոլսում վե- 
րոնշյալ փոփոխություններով հրապարակվում է ՍԴ ՀԿ  ծրագիրը:

Հնչակյանների գործունեությունը չէր սահմանափակվում միայն 
Արևմտյան Հա յա ստ ա նով և Օսմանյան կայսրության հա յա բնա կ վա յրե
րով, ա յն ծավալվում էր նաև Ռուսաստանում, Ամերիկայի Միացյալ Ն ա 
հանգներում, մերձավոր արևելյան երկրներում: Ռ ուսաստանի տ ա րա ծ
քում, մասնավորապես Կովկասում Հնչակյան Կուսակցության կառույցնե
րից ամենախոշորը' Բաքվի կազմակերպությունն էր:9

Ռուսական կայսրությունում գործող Հնչակյան կառույցները հայ 
զանգվածների մեջ պրոպագանդում էին սոցիալիստական գաղափարներ, 
և ա յդ հողի վրա համագործակցության եզրեր էին գտել ռուսական հեղա 
փ ոխա կա ն շարժման ղեկավարների, Ռուսաստանի սոցիալ-դեմոկրատա- 
կան կուսակցության, հատկապես բոլշևիկների հետ:

Այս ամենով հանդերձ հնչակյանների գործունեության ամենակա- 
րեորագույն խնդիրը մնում էր արևմտահայության ազգա յին և սոցիալա
կան ազատությունը: Ուստի նրանք չէին բացառում, որ չարքաշ ժողովրդի 
հա լածանքները և հարստահարությունները շարունակական բնույթ կրելու 
դեպքում իրենք պ ա յքա ր կսկսեն երիտթուրքական վարչակարգի դեմ:10 
Դեպքերի հաջորդ ընթացքը հավաստեց, որ երիտթուրքերը շարունակում 
են համիղյան հա յահա լած քաղաքականությունը, որն իր դրսևորումը 
գտավ 1909թ. ապրիլին, Ադա նայում: Ադանահայությսւն կոտորածները, ո- 
րոնց զոհ գնաց ավելի քա ն երեսուն հազար հայ «հանդիսացավ արևմտա
հայության ցեղասպանության գլխավոր փորձը»:11

Երիտթուրքական կառավարողները բացահա յտ  հանդես էին գափս 
կայսրության ոչ թուրք ժոդովուրդների, աոաջին հերթին' արևմտահա յու
թյան բռնի ձուլման ու բնաջնջման ծրագրերով:

1910թ. օգստոսի 23-ին Մոնաստիրի ա նգփա կան փոխհյուպատոս 
Արթուր Հերնը Կ. Պոլսում Անգփայի դեսպան Լոութերին ուղղված զեկույ
ցում մեջբերում էր Սալոնիկում տեղի ունեցած երիտթուրքերի գաղտնի 
խորհրդակցությունում Թալեաթ փա շա յի ունեցած ելույթի հետևյալ հա տ 
վածը. «Դուք գիտեք, որ սահմանադրության հա մաձա յն հա ստ ա տ վա ծ է 
մուսուլմանների և գյավուրների հավասարություն, բա յց դուք բոլորդ միա 
սին և յուրաքանչյուրդ առանձին գիտեք և զգում եք, որ սա  անիրագործելի 
իդեալ է: Շարիաթը, մեր ողջ անցյա լ պատմությունը, հարյուր հազարավոր 
մուսուլմանների զգացմունքները և նույնիսկ հենց իրենց' գյուվուրների 
զգացմունքները, որոնք համառորեն դիմադրում են իրենց օսմանացմանը,

fihmrmuihLiinhih հտ>ոնաւտ են ներկայացնում իրական հավասարություն 
Й З Й І Й К ? ոա ա ի ս չի կարաւ հավասարության մասին նույն
իսկ խոսք լինել մինչև որ հաջողության չհասնենք կայսրության օսմանաց-

ման մե^ ^ 1յ եկ>տարի անց> 1911թ. սեպտեմբերի 29-ից մինչև հոկտեմ- 
ըեոհ 9-ը Սալոնիկում տեղի ունեցավ «Միություն և առաջադիմություն» 
կուսակցության չորրորդ համագումարը, որին մասնակցում էին երիտթուր
քական գրեթե բոլոր ակտիվ գործիչները' էնվերը, Թւսլեաթը, Հալիլը. Սա- 
դըքը, Նազըմը, Զիւս Գ յոք Ալպը և այլոք: Ղեկավարվելով պանթուրքիզմի 
գաղափարախոսությամբ, համագումարը հատկապես Նազըմի և Թսւլեա- 
թի պնդմամբ աոաջ քաշեց կայսրության հպատա կ ժողովուրդներին ձուլե
լու, թուրքացնելու խնդիրը:1

Յո. Լեփսիուսը մեջբերում է կատարում Սալոնիկի համագումարի 
ընդունած որոշումից հետևյալ հատվածը. «Վաղ թե ուշ մեր տիրապետու
թյան՛ տակ գտնվող ժողովուրդները պետ ք է թուրքացվեն, սակայն ա րա 
գացման համար դա հարկավոր է իրագործել զենքի միջոցով... Կայսրու
թյան մյուս ազգություններն արժանի չեն ուշադրության... նրանք կարոդ են 
պահպանել իրենց կրոնը, բայց ոչ իրենց լեզուն: Թ ուրքական լեզվի պ ար
տադիր լինելը կարևոր միջոց է կայսրության մյուս ազգերին թուրք ազգի 
մեջ ձուլելու համար»:14

Դեռևս 1907թ. դեկտեմբերի 27-29-ը Փարիզում տեղի ունեցած Օս
մանյան կայսրության ընդիմադիր ուժերի երկրորդ համագումարում հիմք 
դրվեց երիտթուրքերի ու Հ. 6. Դաշնակցության դաշինքին, որը պահպա ն
վեց մինչև 1913թ.: Սահմանադիր Ռ ամկավար և Վ երակազմյալ հնչակյան 
կուսակցությունները ևս աջակցում էին երիտթուրքերին: Մասնավորապես' 
Վերակազմյալ հնչակյան կուսակցությունը 1908թ. սեպտեմբերի 12-ին 
հրապարակած իր պաշտոնական հա յտարարության մեջ համերաշխու
թյան և համագործակցության ջերմ ցանկություններ էր արտահա յտում իթ
թիհադականների նկատմամբ: Հա յտարարության մեջ գրված էր, որ իթթի
հադականները «դեռ երեկ հրեշավոր բռնակալության մը դեմ արիաբար 
մաքառեցան ու ա յսօր ազատության անհողդողդ ախոյա նը մնալ կշարու
նակեն ա նխտ րա կան գնահատելի ոգով»:15 Այդ հա յտարարության մեջ իթ- 
թիդադականների կողմից իրագործված հեղաշրջումը Վերակազմյալ 
հնչակների կողմից բնութագրված էր, որպես «համերաշխ ու հավա քական ՜ 
շարժում»:16 Վերակազմյալները երիտթուրքական հեղաշրջումից հետո 
հրաժարվեցին Հա յաստանի ազատության գաղափարից և կանգնեցին Օս
մանյան կայսրության ամբողջականության պահպանման դիրքերում: 
Փաստաթղթերում ընդգծված էր, որ «Վերակազմյալ հնչակյան կուսակցու
թյունը որևէ անջատողական ձգտում և նապատակ չունի»:17 Վերակազ- 
մյալները հանդես էին գափս արևմտահայերի միայն «կրոնական և կրթա
կան առանձնաշնորհումները»18 պաշտպանելու օգտին:

Մինչև առաջին ա շխարհամարտը երիտթուրքերի հանցավոր քա 
ղաքականության ու գործողությունների նկատմամբ հակակշիռ ուժ է 
ստեղծվում նաև բուն թուրքական շրջաններում: 1911թ. նոյեմբերի 21-ին 
կազմավորվում է իթթիհադականներին ընդդիմադիր «Ազատություն և հա 
մաձայնություն» («Հյուրիեթ վե իթիլաֆ») կուսակցությունը, որի շուրջը հա 
մախմբվում են երիտթուրքական վարչակազմի նկատմամբ ընդդիմադիր 
հունական և բուլղարական կազմակերպությունները: 1912թ. փետրվարի



Հնչակյան կուսակցությունն Աոաջին համաշխարհային պատերազմի նախօրյակին 47

3-ին հնչակյանների ե իթիլաֆականների միջև կնքվում է համագործակցու
թյան պա յմանագիր:19 Այդ փաստաթղթերի ստորագրումը պա յմա նավոր
ված էր նրանով, որի իթթիհադականներն իրենց գործողություններով խ ա 
փանում էին Արևմտյան Հա յաստանում անցնացվելիք բարեփոխումները: 
Իրենց հա յատ յաց քաղաքականությամբ ու գործողություններով երիտթուր- 
քերը կտրականապես մերժում էին Արևմտյան Հա յաստանում նա խա տ ես
վող բարեփոխումների գաղափարը:20 Իսկ հնչակյանները հույսեր ունեին, 
որ իթիլաֆականների հետ սերտ հարաբերություներ հաստատելով կարող 
են համատեղ ուժերով պա յքարել իթթիհադականների քա ղա քականությա ն 
և գործողությունների դեմ: Համաձա յնագրի տեքստում նշված էր. «Օսման
յան պետության բաղկացուցիչ ազգությունների քա ղա քա կա ն իրավունք
ներն ամբողջությամբ պ ետ ք է պաշտպանվեն և լիովին պ ետ ք է մերժվի մեկ 
ազգի քա ղա քա կա ն ստորադասումը մյուսի կողմից»:21 Համաձա յնա գրի 
մեջ կարևոր տեղ էին գրավում նաև ա յնպիսի պա յմաններ, ինչպիսիք են. 
հայոց պա տրիարքարանի հնուց ի վեր ունեցած առանձնաշնորհումների 
պահպանումը, Արևմտյան Հա յաստանում և Թ ուրքիայի հա յա բնա կ մյուս 
վայրերում հա յկական դպրոցների գործունեության ապահովումը, բանվոր
ների ե հողազուրկ գյուղացիների սոցիալ-տնտեսական վիճակը բարելավ
վելու նպատակով օրենքների ստեղծումն ու կիրառումը:22

Իթիլաֆականների հետ համագործակցելու հնչակյանների որոշու
մը, կարծում ենք, ճիշտ էր. նրանք դաշինքի մեջ մտա ն ա յն քա ղա քա կա ն 
ուժի հետ, որը պա յքարում էր բացահա յտ  հա յատ յաց քաղա քականություն 
վարող իթթիհադականների դեմ:

Իթիլաֆի ղեկավար' իշխան Սաբահեդդինը Ս. Սապահ-Գուլյանի 
հետ հանդիպման ժամանակ ասել է. «Ես ուղղակի զա րմացա ծ եմ, ինձ հետ 
էլ շատ  եվրոպացիներ: Հա յ ազգն ինչպե՞ս կարող է հա րգա նք պահանջել, 
երբ Ադանայի կոտորածից հետո էլ, դեռ մեծամասնությամբ, Իթթիհադի 
կողմն է բոնում: Դաշնակցականներն ինչպե՞ս սեղմեցին իթթիդահական 
արյունոտ, եղեռնագործ ձեոքը և նրանց հետ համաձայնություն կնքեցին: 
Հայ ազգը, որ անհաշտ ղիրք պիտի բռներ, ընդհակառակը' ամենից ավեփ զի
ջողը, տեղի տվողը եղավ...: Սա  ուղղակի զարհուրելի է և շատ  վատ  վկա յա 
կան մի ազգի բարի համբավի համար...: Այս շրջանի մեջ հայ ազգի պատիվը 
փրկեցին միայն Ս. Դ. Հնչակյանները»:23 Հնչակյաններն առարկելով իշխ ա 
նին ասում էին, որ պ ետ ք չէ մեղադրել ողջ հայ ժողովրդին, քա նի որ հա յու
թյան մեծ մասը ատելությամբ էր լցված իթթիհադականների նկատմամբ:

Հարկ է նշել սակայն, որ երբ Իթիլաֆը 1912թ. հունիսի 9-ին հե
ղաշրջման միջոցով իշխանությունը վերցրեց իր ձեոքը, վարում էր ա յնպ ի
սի քաղաքականություն, որն էապես չէր տարբերվում Իթթիհադի քա ղա քա 
կանությունից: Այդուհանդերձ, երբ 1912թ. սեպտեմբերի 26-ին տեղի ունե
ցավ հնչակյանների' Թ ուրքիայում գործող մասնաճյուղերի 2-րդ պ ա տ գա 
մավորական ժողովը, կուսակցության ղեկավարությունը որոշեց շարունա 
կել համագործակցությունն Իթիլաֆի հետ:24

Այն ժամանակ, երբ հայրենիքի և ժողովրդի ճակատագրով լրջորեն 
մտահոգված հայ քա ղա քական միտքը ստեղծված ծանրագույն կացությունից 
ղուրս գալու ելքեր էր որոնում, միջազգային իրադրությունը գնալով բար
դանում էր: 1912թ. աշնանը Բալկանյան 4 երկրները' Չեռնոգորիան, Սերբի- 
ան, Հունաստանը, Բուլղարիան պատերազմական գործողություններ սկսե
ցին' նպատակ ունենալով ազատագրել թուրքական բռնակալության տիրա



պետության տակ գտնվող Բալկանյան տարածքները: Պատերազմն ավարտ
ես, բալկանյան պետությունների հաղթանակով: Ի դեպ ինչպես հայտնի է 
ա.ո աատեոազմին մասնակցություն ունեցավ հայ կամավորներից բադկա- 
օած մի վաշտ ' Անդրանիկի ու Գարեգին Նժդեհի գլխավորությամբ:

Բալկանյան պատերազմը ցույց տվեց, որ իթթիհադական կառավա
րողներն իրենց քաղաքականության ու գործողությունների մեջ դրսևորում են 
բացահայտ ազգայնամոլություն: Այդ հանգամանքը բնականորեն երկյուղ էր 
առաջացնում արևմտահայության շրջաններում: Ամենևին էլ պատահական 
չէ որ հնչակյանները, դաշնակցականները և ռամկավարները պատերազմի 
ծագման համար մեղավոր էին համարում թուրքական կառավարողներին:25

Ելնելով հայության ծանր վիճակից և զգալով արյունահեղ պ ա տ ե
րազմի մոտալուտ շունչը, հնչակյաններն իրենց կենտրոնական վարչու
թյան անունից 1913թ. հունվարի 30-ին Փարիզում հանդես եկան Եվրոպայի 
տերություններին ու ժողովուրդներէն ուղղված կոչով, ուր ասվում էր, որ 
Հնչակյան կուսակցությունը, որն իր հիմնադրման օրից քսանհինգ տարի
ներ շարունակ հանդիսանում է հա յ ժողովրդի շահերի և արդարացի 
ձգտումների արտահայտիչը, խիստ  բացասաբար է տ րամադրված ցանկա 
ցած նվաճողական, իմպերիալիստական պատերազմի նկատմամբ, այն 
համարելով ոճրագործություն:

«Մենք կրում ենք մեր սրտում անհաշտ և անսահման ատելութիւն 
դէպի ա յն պատերազմները, որոնց նպատակն է յափշտակութիւն, նուաճում 
և մի ժողովուրդի տիրապետութիւնը միւսի վրայ», - ասված էր կոչի մեջ:26

Աոաջին ա շխարհամարտի նախօրյակին Հնչակյան կուսակցու
թյան գործունեության մեջ որոշակի տեղ էր հատկա ցված Օսմանյան կա յս
րության տարածքում ապրող քրդերի հետ համագործակցության ընղհա
նուր եգրեր գտնելու և երիտթուրքական վարչակարգի դեմ պայքարելու 
խնդրին: Համագործակցության համար բարենպաստ մթնոլորտ էր ստեղ
ծում վերափոխված ծրագիրը: Ա. Մապահ-Գուլյանի վկայությամբ քրդա 
կան գործիչ Բեդիրխան բեյն իր համախոհների հետ ստեղծել էր քրդական 
ակումբներ, որոնք համագործակցում էին Հնչակյան կուսակցության կա 
ռույցների հետ:

Հնչակը մեծ ջանքեր գործադրեց հայ ֊քրդական մերձեցման ուղղու
թյամբ, սակայն երիտթուրքական իշխանությունները կարողացան խ ա փ ա 
նել ստեղծված երկխոսությունը: Ս. Մապահ-Գուլյանը գրում էր. «Այս ոսլղու- * 
թեամբ բաւականին ա շխատանք թափեցինք, քրդերին թուրքերից բաժանելը 
շատ մեծ հեռանկարներ էր բացում մեր առաջ, բայց ցեղայնութիւնը, դարետր 
ոխակալութիւնները, թշնամութիւնները, թրքական խարդաւանքների ցանցե
րը, որ ա յդ ցեղերին շատերի սիրտ արդէն իր մագիլների մէջն էին առել մեզ 
անկարող դարձրին որոշեալ եւ դրական արդիւնքներ ձեռք բհրելու: Արեցինք 
այն, ինչ-որ կարող էին եւ մեր միջոցները թոյլ էին տափս»:27

Քրդերին հայերի դեմ հրահրելը թուրքական պ ետական քա ղա քա 
կանություն էր: 1911-1912թթ. Վանում հնագիտական պեղումների ժամա 
նակ Իոսիֆ Օրբեփն մոտիկից ծանոթացել է Մոքսի քրդերի հետ և գրչին 
հանձնել իր տպավորությունները: Նա գրում էր, որ «հայ ժողովրդի ոխերիմ 
թշնամին ոչ թե քուրդ ժողովուրդն է, ա յլ նրան հրահրող թուրքական վարչա
կազմը և, որ ա յնպիսի մեկուսացած շրջաններում, ինչպիսին Մոքսն է, 
քրդերը և հա յերն ապրում են բարի համերաշխությամբ»:28 Այո, ամենից 
առաջ թուրքական իշխանությունների հրահրմամբ էր, որ ինչպես Մուլթան

48 зЬпшиЦшОпМЦшЕ ւսսւտմագրուրյուս ______________ ԱաՕոմլԱտհփանյան



Հնչակյան կուսակցությունն Առաջին համաշխարհային պատերազմի նախօրյակին 49

Հսւմիդի վարչակարգի, ա յնպես էլ երիտթուրքերի կառավարման պ ա յման
ներում քրդերը թուրք կառավարողների ձեռքին գործիք հանդիսացան ընդ
դեմ հայության: 1913թ. ապրիլի 10-ին Վանից ուղարկված մի հաղորդա
գրության մեջ նշված էր, որ տեղի կուսակալը՜ ծագումով քուրդ Իգգեթ բեյը 
«քրդերին գինում է կառավարության զենքերով: ժողովուրդը միշտ կոտո
րածի երկյուղի մեջ է: Հա յը ե քուրդը հա մա պ ա տ ա սխա ն դիրք բռնած սպ ա 
սում են պատեհ առիթի, առաջինը' կոտորվելու, երկրորդը' կոտորելու: Հա յ 
ժողովուրդն անզեն է, քուրդը, թուրքը ոտից գլուխ զինված, ազդանշանի են 
սպասում»:29

Վ աղօրոք մշակված հայերի բոնի տեղահանության ու բնաջնջման 
երիտթուրքական ծրագրում մեծ տեղ էր հատկացվում քրդերի մասնակցու
թյանը: Առաջին ա շխա րհա մարտի նախօրյա կին զորավար Անդրանիկը, 
լիովին իրազեկ Արևմտյան Հա յաստանում ստեղծված իրավիճակին, հա յ
տարարում էր. «Տիգրանակերտից մինչև պարսից սահմանագլուխը 160 
հազար զինված քուրդ կա: Երիտթուրքերը նրանց զինաթափ  չեն անում և 
պահում են հարմար պահին մեզ կոտորելու»:30 Մ իանգամայն ճիշտ է նկա 
տել Ս. Պողոսյանն իր «Քրդերը և Հա յկական հարցը» աշխատությունում, 
որ իշխանության գլուխ անցնելու աոաջին իսկ օրից երիտթուրքերն օգտ ա 
գործեցին պետակա ն մեխանիզմի հնարավորությունները հա յերի ու քրդե- 
րի միջև թշնամությունը խորացնելու, իրենց հայաջինջ քա ղա քակա նությա ն 
իրագորշմանը քրդերին մասնակից դարձնելու համար:31 Այդ ամենը հա յտ 
նի էր արևմտահայության քա ղա քա կա ն շրջաններին:

Առաջին համաշխարհա յին պատերազմի նա խօրյա կին ի հա յտ  ե- 
կան երիտթուրքերի քաղաքականությունից և գործելակերպից դժգոհ ընդի- 
մադիր թուրք քա ղա քա կա ն գործիչներ, որոնց հնչակյանները համագոր
ծակցության ձեոք մեկնեցին: Երիտթուրքական վարչակարգի նկատմամբ 
ընդիմադիր տրամադրություններ ունեցող թուրք գործիչներից էր մասնագի
տությամբ իրավաբան Մանիասազադե Րեթիկ բեյը: Ն ա  հնչակյանների 
ուշադրությունը գրավել էր դեռևս Գում-Գափուի ցույցի կապակցությամբ, 
երբ կարողացել էր ջանքեր գործադրել և մեղմացնել սուլթանական վարչա
կարգի կողմից ցույցի կազմակերպիչների նկատմամբ ընդունված դա 
տավճիռը: Րեթիկ բեյը հավանություն էր տափս հնչակյանների ծրագրին, 
գաղավւարախոսությանը և սերտ հարաբերություններ էր հաստատել 
հնչակյանների հետ: Հնչակյանների օժանդակությամբ նա հիմանդրել էր 
առաջադիմական գաղափարներ կրող մի կազմակերպություն, որի մեջ 
ներգրավվել էին թուրք, չերքեզ, ալբանացի երիտասարդներ: Ե վ պ ա տ ա 
հական չէ, որ խորհրդարանական ընտրությունների ժա մա նա կ Կոստանդ- 
նուպոլսում հնչակյաններն իրենց կուսակցության կողմից առաջադրեցին 
Մանիսազադե Րեթիկ բեյի թեկնածությունը:32

Հնչակյանները պարբերաբար վերլուծում էին Հա յկա կա ն հարցում 
մեծ տերությունների, մասնավորապես' Ռ ուսաստանի քա ղա քականությու
նը և դրա հիման վրա անում հա մա պ ա տ ա սխա ն հետևություններ: «Հնչակ» 
թերթը 1913թ. արծարծում էր Հա յա ստ ա նի ինքնավարության խնդրում Ռու
սաստանի դիրքորոշման հարցը: Թերթի հրապարակումներից մեկում 
նշված էր, որ, ի տարբերություն եվրոպական մեծ տերությունների, Ռու
սաստանը, ելնելով իր ռազմավարական շահերից, կնպաստի ինքնավար 
Հա յա ստանի ստեղծմանը:33 Ըստ «Հնչակ»-ի, ա պ ա գա  ինքնա վա ր Հա յա ս
տանի կազմում պ ետ ք է փնեին ոչ միայն հա յկական վեց նահանգները, այլ



л,„| ԱԽհեհան ՈւոՖան, ШішОшО, Գոզան, էՅնպհա-՞ւերեքեթը, ՍերսիՕը, 
Մաոաա Այս տեսակետն արտահայտելիս «Հնչակ»-ը գտնամ Էր, որ ինք- 
Զ ս ո  Հա յաստանի ստեղծումը կարող Էր բխել Ֆրանսիայի և Անգփայի 
աետական շահերից, բայց ինքնավար Հա յաստանի գոյությունը կարող Էր 
աահաանվել միայն ու միայն ռուսական պետականության հովանավորա
կա ն  ներքո: «Այդ իրավունքը, - նշում Էր թերթը, - ամենից առաջ պ ա տ կա 
նում Է Ռուսաստանին, որը... չի հակասում հայ ազգի քա ղա քա կա ն շահե- 
ьг -34

ր *' Հնչակյան գործիչներից մեկի՝ Սյունիքի ա րտ ա հա յտ ա ծ տեսակե
տով եվրոպական մեծ տերությունները պատրաստ  են գործնական քայլեր 
ձեռնարկել հայությանը հուզող խնդիրների լուծման աղությամբ, բայց դրա 
համար աոաջին հերթին հայությունն ինքը պ ետ ք Է համա շխարհա յին հան
րության առջև բարձրացնի և գործնական քայլերով լսելի դարձնի իր հա 
մազգային հիմնահարցերը: Նա գտնում Էր, որ եթե հայ ժողովուրդն ու նրա 
ազգային շահերին արտահա յտող քա ղա քա կա ն կուսակցությունները հա յ
րենիքի ազատագրության սուրբ գործի համար կենտրոնացնեն իրենց բո
լոր կարողությունները և ա յդ առաքելությունն իրականություն դարձնելու 
համար վճռականորեն նետվեն պա յքարի մեջ, ա պ ա  ա յդ դեպքում եվրո
պական պետությունները հաշվի կնստեն հայ ժողովրդի հնարավորություն
ների և բարձր ազգային ինքնագիտակցության հետ և ամեն կերպ կօժա ն
դակեն նրան: «Եվրոպական դիպլոմատիան չէ, որ իր պարտականությունն 
ու պաշտոնը համարի քա ղա քա կա ն աշխարհում հա յկական խնդիր հուզե
լու)?5, - գրում էր Սյունիքը: Նա նշում էր, որ եվրոպական խոշոր պետու
թյունները «պիտի իրենց ուժերը նետեն Հա յա ստանի ազատության կռվի 
մեջ, և ա յն ժամանակ դիպլոմատիան էլ առիթ, տրամադրություն կունենա 
զբաղվելու հա յկական խնդրով»:36

Պաշտպանելով Արևմտյան Հա յաստանի քա ղա քա կա ն ինքնավա 
րության գաղափարի իրագործման անհրաժեշտությունը Ս. Սապահ-Գուլ- 
յանը Թուրքիան բարենորոգելու ամենաիրական ճանապարհը տեսնում էր 
ոչ միայն արևմտահայությանը, այլև մյուս ոչ թուրք ժողովուրդներին ինք
նավարություն տալու մեջ: Նա  դրականորեն էր գնահատում 1860թ. Կոս- 
աանդնուպոլսում ընդունված արևմտահայության ազգա յին սահմանա 
դրությունը, գտնելով, որ ա յն իր բոլոր թերություններով ու անկատարու
թյուններով հանդերձ, արևմտահայ ազգաբնակչության համար ինքնավա 
րության հասնելու որոշակի հնարավորություններ էր ընձեռել: «Հիմք ունե
նալով արդեն եղածը, մնում է նրան տա լ ա յն մասերը, ինչ-որ պակասում 
են' ճանաչել հայ սահմանադրության մասնակի գործադրական իշխանու
թյան իրավունքները, ընդարձակել նրա սահմաններն ա վեփ  դեմոկրատա
կան հիմունքներով Հա յաստանի ամբողջ տարածության վրա, դա  ամենա- 
դյուրին միջոցը կտա  Հա յկական հարցը լուծելու»:37

Երբ 1912թ. Ռուսաստանի նախաձեռնությամբ բարձրացվեց 
Արևմտյան Հա յաստանում բարեփոխումների իրագործման խնդիրը, հայ 
դասական երեք կուսակցությունները' Հնչակյանները, Դաշնակցականնե
րը և Ռամկավարները հանդես եկան միասնական դիրքոբոշմամբ և Կոս- 
տանդնուպոլսի հա յ պատրիարքարանի հետ ջանքեր գործադրեցին հա յ
կական բարեփոխումների իրագործման համար:38

Արևմտյան Հա յաստանում բարեփոխումների հարցում հնչակյան- 
նեՐԸ ցուցաբերեցին մեծ ակտիվություն: Ն րանք երիտթուրքական կառա-

վարողներին ներկայացրեցին իրենց պահանջները, որոնց մեջ հիմնականն 
Արևմտյան Հա յա ստա նի ինքնավարության պահանջն էր:

Ն ա խա պատ երազմյա ն ժամանակաշրջանում հնչակյանները շա 
րունակում էին ա շխա տ ա նքն արևմտահայության մեջ սոցիալիզմի գա ղա 
փարների տարածման ուղղությամբ: Դեոևս 1910թ. Կոստանդնուպոլսում 
ստեղծվել ու գործում էր հնչակյանների «Սոցիալ-ղեմոկրատական ուսա
նողական միությունը», որի «Կայծ» ամսագրում (1911-1914թթ.) լուսաբան
վում էին սոցալիստական մտ քի ու շարժման կարևորագույն հարցեր:

Վերլուծելով հնչակյանների տ եսական-քաղա քական գործունեու
թյունը Ա. Համբարյանը մատնանշել է, որ արդեն 1913թ. Ս. Սապահ-Գուլ- 
յանը, Ա. Նազարբեկը և այլոք ա յն համոզմունքին էին, որ թուրքական տ ի
րապետող վարչակարգը հնարավորություն չի տալու բարեփոխել երկիրը և 
իրագործել սոցիալիստական գաղափարներ:39

Հա յ քա ղա քա կա ն կուսակցությունները միասնաբար հանդես եկան 
Թուրքիայի 1913թ. խորհրդարանական ընտրությունների ժամանակ: 
Ն րանք հայ պատրիարքա րանի հետ երիտթուրքական իշխանություններից 
պահանջեցին 17 պատգամավորական տեղ: Այս հարցում մեծ ջանքեր 
գործադրեցին հնչակյանները: Երկարատև բանակցություններից հետո 
թուրքական կողմը համաձա յնվեց հայերին տրամադրել 13 տեղ:40

Ն ա խա պ ա տ երա զմյա  շրջանում հնչակյանների դիրքորոշումները 
ցայտուն արտահայտություն են գտել 1913թ. Կոստանցա յում (Ռումինիա) 
տեղի ունեցած կուսակցության 7-րդ պատգա մավորակա ն ժողովում: 
Պ ատգամավորները գտնում էին, որ երիտթուրքերը ոչ մի դրական տ եղա 
շարժ չեն կատարել հայ ազգաբնակչության կյանքում: Ավելին, նրանց վա 
րած ծա յրահեղ հետադիմական քաղաքականությունը ոչ թուրք ժողովուրդ- 
ների նկատմամբ, խտրականությունը և վայրագությունն է'լ ա վեփ  էին սրել 
երկրի ներքին հակասությունները: Հաշվի առնելով, որ կայսրությունում լե
գալ քա ղա քա կա ն գործունեություն ծավալելու հնարավորություն չկար, ժո
ղովը որոշեց, որ կուսակցությունը պ ետ ք է անցնի անլեգալ գործունեու
թյան: ժողովը լիովին պաշտպանեց Հա յա ստ ա նի քա ղա քա կա ն ինքնա 
վարության պահանջը, հստակություն մտցրեց հայ իրականության մեջ 
գործող քա ղա քա կա ն մյուս կազմակերպությունների հետ Հնչակի հարաբե
րությունների հարցում: Կուսակցության բոլոր կառույցները, ղեկավար 
մարմինները հանձնարարություն ստացան որևէ հարաբերություն չունենալ 
«Միություն և առաջադիմություն» կուսակցության հետ:

Ինչպես հա յտնի է՝ մինչև 1914թ., երեսուն տարուց ավեփ , ա շխ ա ր
հի հզոր պետություններն իր պ ատմա կան հա յրենիքում բնակվող 
արևմտահայությանը բարեփոխումներ իրականացնելու հույսեր էին 
ներշնչում, բայց իրենց խոստումները գործի չէին վերածում: 1914թ. հուն
վարի 26-ին Ռուսաստանի և Օսմանյան կայսրության միջև ստորագրվեց 
պա յմանագիր Արևմտյան Հա յաստանում բարեփոխումներ իրագործելու 
վերաբերյալ: Արևմտահայությանն ա յս ա նգամ էլ չվիճակվեց բարեփո
խումների իրականացման ճանապարհով իր պ ա տ մա կա ն հայրենիքում 
ունենալ իր խ ա ղա ղ կյանքը, ա շխա տ ա նքը և մարդկա յին ա րժա նա պ ա տ 
վությունը պա շտ պանող երաշխիքներ: Երիտթուրքական կառավարողնեը 
ձախողման մտանեցին բարեփոխումների ծրագրի իրականացումը: Այդ 
ճակատագրական, դժվարին ու բարդ պայմաններում, 1914թ. հուլիսի 
24-ին, երբ Առաջին համա շխարհա յին պատերազմի սկսվելուն մնացել էր



,ա տ  լյաոճ ժամանակ, Կոստանդնուպոլսում տեղի ունեցավ Հնչակյան կու- 
սաեօուաան Թուրքիայում գործող մասնաճյուղերի 3-րդ պատգամավորա 
կան ժողովը, որը, ելնելով երիտթուրքերի հայաջինջ քաղաքականությունից 
ու գործողություններից, որոշեց արևմտահայությանը կոչել ինքնապաշ
տպանությանը' հնարավոր բոլոր միջոցներով: Ն ախընթաց շրջանում
հնչակյան որոշ կառույցներ Կոստանդնուպոլսում գործող կուսակցության 
վարիչ մարմնին մեղադրում էին իշխող երիտթուրքական վարչակարգի 
նկատմամբ հանդուրժողական վերաբերմունք դրսևորելու մեջ: ժողովը, 
փաստորեն, հրավիրվեց կուսակցության վարիչ մարմնի գործունեությունից 
դժգոհ մասնաճյուղերի պարտադրանքով: Պ ատգամավորական ժողովը, 
որը տևեց մինչև նույն թվականի օգոստոսի վերջերը, նպատա կ ուներ որո
շել թե Թուրքիայում գործող մասնաճյուղերը ինչպիսի՞ վերաբերմունք 
պետք է ունենան երիտթուրքական իշխանությունների նկատմամբ: Ըն
դունվեցին կարևոր փաստաթղթեր, որոնցից մեզ է հասել միա յն մի շրջաբե
րական: Փաստաթղթերի ամբողջ թղթածրարը բռնագրավվել էր թուրքական 
իշխանությունների կողմից: Շրջաբերականի մեջ նշված էր. «Համաշխար
հային պատմութեան մէջ նմանը չտեսուած, խ իստ  լուրջ և կարեւոր շրջա
նի մը մէջ կը գտնուինք ժամանակէ մը ի վեր քա ղա քակիրթ աշխարհը պ ա 
տերազմի խեղդիչ ճնշման տակ կը տառապի: Անցեալ յոոի վարչակարգե- 
րուն չարիքին արդիւնքն է ներկայի տագնապը: Ցիշեալ ա շխարհասասան 

Резюме
Социал-демократическая гнчакская партая накануне

Первой мировой войны.
Манук Степанян

После младотурецкого переворота о Османской империи в сошіал- 
экономической и национальной политике страны положительных изменений 
ие произошло.

Накануне Первой мировой войны в Западной Армении и во всех 
армянских поселениях Турции положение армян стало крайне невыносимым.

Продолжая антиармян скуй политику Авдула Г амида II, младоту
рецкие правители организовали и осуществили новые массовые нстревлепия 
западных армян. По характеристике известного немецкого востоковеда Э. 
Вернера, истребление волее 30-ти тысяч армян в Адане “ явилось главной ре
петицией геноцида армян .

Исходя из тяжелого положения западных армян и чувствуя грозя
щий дух кровопролитной войны, 24 июля 1914 года, когда до начала Первой 
мировой войны оставались считанные дни, в Константинополе состоялось 
третье представительное соврание гнчакской партии, которое принимает՝ ре
шение о б  организации самоовороны западных армян всеми возможными 
средствами. Надвигающаяся гловальная война, в скором времени, привела 
вы многострадальный армянский народ к  невиданной трагедии, а гнчакская 
партия с другими политическими партиями армян проніла б ы  через этот кро
вавый ужас, по имя спасения армянского народа.

Summary
Social-Democratic Hunchak Party on the Eve of World War 1.

Manuk Stepanyan
After the Young Turks revolution in Ottoman Empire no positive 

changes took place in the social-economic and national policy of the country. 
On the eve of World War I the situation o f Armenians became still more 
intolerable in all areas of Western Armenia and Turkey inhabited by Armenians.

Continuing Abdul Hamid’s policy of Armenian depressions the 
Young Turk leaders organized and executed new massacre of Western 
Armenians. As described by German well-known orientalist E. Werner, 
massacre of more than 30 thousands Armenians “ became the general rehearsal 
of the genocide of Western Armenians” .

Coming out of the grave condition of Western Armenians and feeling 
the gust of upcoming bloody war, on 24 July 1914, when World War I was 
about to fire up, the third delegated assembly of Hnchak Party took place in 
Constantinople, which took a decision to resort to the self-defense of Western 
Armenians by all means.

The cruel historical destiny would soon throw the long-suffering 
Armenian people into a universal calamity, and the Hnchak Party together with 
the other Armenian political parties would pass through bloody tribulation.




